
Библийг гэрчлэх нь  

Дараах ишлэлүүдийг уншиж, уг сэдэвтэй холбоотой өөр ишлэлүүдийг ч мөн нэмэлтээр судална уу. 
Бидний бэлтгэсэн зааварчилгаа танд тус болно гэж найдаж байна. 

A. Ишлэл бүр ямар утга илэрхийлж байгааг өөрийн үгээр бичнэ үү. 
B. Ишлэл бүрээс амлалт, тушаал, жишээ, хандлага, зарчим, өдөөлт болон зааварчилгааг олж 

бичнэ үү.  
C. Дараах асуултуудыг асууна. “Яагаад, юу, хэн, хаана, хэзээ гэсэн асуултад хариулж, ажиглана 

уу” 
D. Гэрчлэлийн зорилго, шалтгаан болон үйл явцыг ажиглан, жагсаан бичнэ.  
E. Үр дүнтэй гэрчлэл хийхэд саад болох ямар ямар асуудал байдаг гэж бодож байна вэ?  
F. Өөрийн ажиглалтаа нэгтгэж, тойм гаргана уу.  
G. Бичээсийн дагуух гэрчлэл гэсэн сэдэвтэй холбогдуулж өөрийн амьдралыг дүгнэнэ үү. Та 

юун дээр өсөхийг хүсэж байна вэ? Тухайн талбар дээр өсөхийн тулд ямар практик алхам 
хийж болох вэ? 

H. Өөрийн дагалдуулж буй хүнийхээ амьдралыг Бурханы Үгийн гэрэлд дүгнэнэ үү. Тэгээд 
тухайн хүн бусдад гэрчлэх уг талбар дээр өсөхөд нь туслах төлөвлөгөө гаргана уу.  

I. Таны бодлоор уг сэдэв дээр хамгийн сайн гэж дүгнэсэн 5-10 ишлэлээ бичээрэй.  Таны 
бодлоор гэж хэлснийг минь санаарай. Бидний зүрх сэтгэлд Бурхан өөр өөр ишлэлээр 
ярьдаг учир бусад хүмүүс ч өөр өөр ишлэл бичихийг анхаарна уу.  Бурхан тэдгээр ишлэлийг 
бидний амьдралыг өөрчлөхөд ашигласан учир энэ нь бидний хувьд хамгийн сайн ишлэл 
болж байгаа төдийгүй гайхалтай нөлөө үзүүлсэн тэр ишлэлээрээ бусдад гэрчлэл хийхэд 
илүү хүчтэй болдог. Яагаад гэвэл таныг сонсож буй хүмүүс зүрх сэтгэлээс тань гарах урам 
зориг болон итгэлийг мэдэрдэг юм.  

J. Сайн мэдээ тараахыг хүсдэг,  тэнгэр улсад тантай хамт байгаасай гэж хүсдэг хүмүүсийнхээ 
нэрээр жагсаалт гаргаж тэдний төлөө өдөр бүр залбирна уу. Ром 9:1-3, 10:1.  Зааврыг харна 
уу.  

K. Өөрийн гэрчлэлээ хуваалцаж сурах.  Колоссай 2:7, цуврал ном 2. 
L. Гүүрэн зураглалыг ч мөн бусдад тайлбарлаж сурна уу. Колоссай 2:7, цуврал ном 3.  
M. Мөн зөвтгөл, чөлөөлөлт,  эвлэрэл, болон үрчлэлийн талаар үнэн зөв ойлголттой болохын 

тулд аврал гэж чухам юу болохыг сайтар судалж, ойлгоно уу. Ингэснээр үр нөлөөтэй 
гэрчлэл хийхэд түлхэцтэй.  

N. Сайн мэдээ нь биднийг баяр хөөртэй болгох, маш сайхан мэдээ юм. Гэвч олон хүмүүс 
үүнийг ийнхүү хардаггүй. Яагаад? Тэдгээр хүмүүс сайн мэдээг ойлгохын тулд та юу хийж 
чадах вэ? 

O. Сайн мэдээ сонсож буй хүн таниас асууж болох асуултууд болон боломжит няцаалтыг 
бодож олон, жагсаан бичнэ үү. Тэгээд нэг бүрчлэн сайн хариулт бэлдээрэй.  

